
Abstrak

Pada umumnya, kajian ini mengkaji kesan penggunaan Sistem Maklumat Pejabat ke atas prestasi 

pekeija-pekerja di Malaysia Airports Sendirian Berhad, Cawangan Kuching, Sarawak. Kajian ini 

juga mengenal pasti ciri-ciri demografi ke atas prestasi keija dengan berpandukan kepada faktor 

pengalaman dalam penggunaan pengautomasian pejabat. Prestasi keija diukur berdasarkan 05 

elemen dalam dimensi keija iaitu kepelbagaian kemahiran, autonomi, identiti tugas, kepentingan 

tugas dan maklumbalas. Responden kajian ini terdiri daripada 41 orang pekeija iaitu para 

eksekutif, kerani dan setiausaha yang menggunakan sistem pengautomasian pejabat. Instrumen 

yang digunakan dalam kajian ini telah diubahsuai dari Job Diagnostic Survey (JDS) oleh 

Hackman dan Oldham (1980) untuk mengutip data. Ujian-t sampel bebas dan ANOVA sehala 

digunakan untuk mengkaji perbezaan elemen-elemen dimensi keija berdasarkan faktor demografi 

iaitu jantina dan umur. Manakala kolerasi Pearson digunakan untuk melihat hubungan antara 

faktor pengalaman menggunakan komputer dengan tahap prestasi keija. Secara umumnya, faktor 

pengalaman dalam penggunaan automasi sistem maklumat pejabat mendatangkan kesan yang 

pelbagai ke atas prestasi keija. Hasil kajian juga menunjukkan bahawa faktor pengalaman 

mendatangkan kesan paling ketara ke atas kepelbagaian kemahiran. Identiti tugas pekeija juga 

didapati meningkat kerana automasi sistem maklumat pekeija membolehkan mereka menyiapkan 

keseluruhan tugas dengan cepat dan efisien. Automasi sistem maklumat pejabat didapati mampu 

memudahkan komunikasi antara pekeija namun kelancaran maklumbalas tidak dipengaruhi oleh 

faktor pengalaman dalam penggunaan automasi sistem maklumat pejabat yang berkaitan dengan 

prestasi keija.

Teknologi maklumat merupakan salah satu kunci dalam membuat keputusan. Kemampuan 

masyarakat dibentuk oleh maklumat yang dihasilkan dan maklumat juga yang menentukan 

penilaian kita terhadap sesuatu perkara berdasarkan pengalaman yang telah kita terima dan 

pelajari. Revolusi teknologi maklumat bertanggungjawab memajukan sistem rangkaian 

pengkomputeran yang mempunyai implikasi yang besar terhadap kemajuan sesebuah negara. 

Perubahan teknologi secara dramatiknya telah mengubah pemikiran dan tingkah laku bekeija. 

Secara tidak langsungnya, perubahan tersebut mengubah dasar dan struktur organisasi serta 

fungsi-fungsi pengurusan. (Michael J. M., Greg K.; 1999)

Pengalaman dalam penggunaan komputer dalam masyarakat mempunyai tahap kepakaran yang 

berbeza-beza iaitu hampir meliputi semua bidang teknologi. Penggunaan komputer 

berkeupayaan mempertingkatkan prestasi kerja dan produktiviti secara berkesan sekiranya 

dilaksanakan mengikut kesesuaian dan ketepatan pengalaman yang ada. la adalah perlu bagi 

mengelakkan wujudnya tekanan keija. Keselarian suasana kerja (budaya) dan sistem yang 

dilaksanakan juga perlu diambil kira.

Dalam menuju era maklumat, penggunaan komputer di kalangan pekeija-pekeija oleh sesebuah 

organisasi adalah perlu bagi meningkatkan daya saing organisasi dalam menempuh cabaran- 

cabaran era tahun 2003 yang lebih berautomasikan sistem cyber dan internet pada masa akan 

datang. Pekerja-pekerja harus dibekalkan dengan pengalaman, kemahiran dan pemahaman asas 

tentang penggunaan dan fungsi komputer. Ini bertujuan agar pekeija akan celik komputer dalam 

usaha membina tenaga keija yang penuh dengan ilmu dan berwibawa tinggi bagi melicinkan 

perlaksanaan tugas dan keija yang dilakukan.



Bahagian ini membincangkan ulasan penulis-penulis terdahuiu berkaitan dengan sistem 

maklumat berkomputer, teori-teori berkaitan kesan teknologi maklumat, pengalaman- 

pengalaman dalam penggunaan komputer dan kesannya ke atas prestasi keija. Hasil daripada 

ulasan teori dan kajian iepas, satu kerangka konseptual telah dibina bagi menerangkan secara 

jelas perkaitan di antara faktor pengalaman dalam penggunaan Automasi Sistem Maklumat 

Pejabat dengan prestasi kerja. Disenaraikan juga ciri-ciri demografi yang bertindak sebagai 

faktor sampingan dalam mengkaji hubungan antara pembolehubah prestasi kerja keseluruhan 

dengan ciri demografi.

2.1 Automasi Sistem Maklumat Pejabat

Beberapa kajian yang terdahuiu telah dibuat berhubung dengan penggunaan teknologi 

pengautomasian pejabat yang berkait rapat dengan era teknologi komputer. Era 1990-an 

menunjukkan perkembangan pesat industri komputer di Malaysia. Laporan kajian Ng (1994) 

menerangkan bahawa kadar perkembangan industri ini ialah sebanyak 30% pada tahun 1991. 

Beliau juga berpendapat bahawa kemasukan teknologi berkomputer tertumpu kepada 

penggunaan di pejabat dan sektor perkhidmatan adalah pengguna terbesar komputer di negara 

ini. Kebanyakan pengguna terakhir ialah pekeija pejabat dan dikuasai oleh golongan wanita.

Menurut Zaini (1989) pula, Sistem Automasi Maklumat Pejabat merupakan anjakan dalam era 

berteknologi di mana suatu aktiviti yang berterusan dan dinamik wujud di kalangan pengguna 

pengguna komputer. Secara ringkasnya, penggunaan sistem tersebut adalah untuk menampung 

perubahan-perubahan di dalam organisasi dan di kalangan kakitangan.


